
ది.19.08.2021వ  తేదీన ఉదయం మాచవరం పి.యస్ పరిధిలోని, ఠాగూర్ రైస్ మిల్లు  వద్ద AP16FF9999 
నంబరు గల ఫోర్డ్ కారు డ్రైవర్ సీటులో ఒక వ్యక్తి మృతి చెందిన్నట్లు  సమాచారం రాగా హత్యకు గురి 

అయిన వ్యక్తి తాడిగడప ప్రాంతనికి చెందిన కరణం రాహుల్(30)గా గుర్తించి, కేసు నమోదు చెయ్యగా, నగర పోలీస్ 
కమీషనర్ గారి ఆదేశాల మేరకు ప్రత్యేక బృందాలు  ఏర్పాటు చేసి దర్యాప్తు చేస్తున్న క్రమంలో బెంగుళూరు ఎయిర్ 
పోర్ట్ నందు నిందితుడు అయిన కోగంటి సత్యనారాయణ అలియాస్ సత్యం (ఏ-2)ను పోలీసులు అదుపులోకి తీసుకుని 
కోర్టునందు హజరు పరిచారు. నిడమానూరు, రైల్వేట్రాక్ వద్ద నిందితులు 1) కోరాడ విజయకుమార్‌ను(ఏ-1), 
2) నల్లూ రు రవికాంత్ (ఏ-14), పడవలరేవు సెంటర్ వద్ద  3) కఠారపు కోటేశ్వరరావు అలియాస్ కోటి (ఏ-10), 
4) కఠారపు గాంధీబాబు అలియాస్ గాంధీ(ఏ-11)లను, మధురానగర్ వద్ద 5) కిలారి అనంత సత్యనారాయణ  
(ఏ-6), నున్న ప్రాంతంలో 6) షేక్ మహలబూబ్ జానీ(ఏ-8)లను మరియు 1) శనగల శ్రీనాధ్ అలియాస్ సీతయ్య, 
2) దేశెట్టి బాబూరావు, 3) ముళ్ళపూడి రాజాబాబు అలియాస్ బాబు, 4) కరణం రమేష్ లను అరెస్టు  చేశారు. 
ఇప్పటి వరకు మొత్తం 11 మంది నిందితులను అరెస్ట్ చేయడం జరిగింది. విచారణలో  2015వ సం.లో రాహుల్  
జి.కొండూరులో జిక్సిన్ సిలిండర్స్ ప్రైవేట్ లిమిటెడ్ పేరిట, కోరాడ విజయకుమార్‌తో కలిసి  వ్యాపారం చెయ్యగా  
కంపెనీ పెట్టు బడులకై  విజయ కుమార్ తన చిట్‌ఫండ్స్ కంపెనీ సైట్ డాక్యుమెంట్స్ తనఖా పెట్టినట్టు , అయితే 2019 
సం.లో జరిగిన జనరల్ ఎలక్షన్‌లో విజయకుమార్ ఇండిపెండెంట్ అభ్యర్థిగా పోటీచేసి అప్పులపాలు కావడంతో 
పెట్టు బడి నగదును తిరిగి ఇచ్చివేయమని ఒత్తిడి చేశాడు. అలాగే శ్రీనాథ్ అలియాస్ సీతయ్య నుండి 10 లక్షలు 
మరియు చాగర్ల గాయిత్రి కుమార్తె పి.జి.మెడికల్ సీట్ కోసం 6 కోట్లు  తీసుకోవడం వంటి కారణాల చేత రాహుల్‌ను 
హత్యచేసి తన వాటాను కోగంటి సత్యానికి అమ్ముదామని నిర్ణయించుకున్నారు. ఈ క్రమంలో ది.18.08.2021వ 

నగరంలోని ఇందిరాగాంధీ మున్సిపల్ స్టేడియంలో 75వ స్వాతంత్ర్య దినోత్సవ వేడుకలను నిర్వహించారు. 
ఈ వేడుకకు రాష్ట్ర ముఖ్యమంత్రి శ్రీ వై.యస్.జగన్ మోహన్ రెడ్డి గారు మరియు ప్రభుత్వ ప్రధాన కార్యదర్శి   

శ్రీ ఆదిత్యనాధ్ దాస్ ముఖ్య అతిథులుగా పాల్గొ న్నారు. వేడుకలో ముఖ్యమంత్రి గారు జాతీయ పతాకాన్ని 
ఎగురవేసి, అనంతరం పోలీస్ దళాల గౌరవ వందనాన్ని స్వీకరించారు. ఈ సందర్భంగా పోలీస్ శాఖ 
రూపొందించిన దిశ శకటానికి మొదటి బహుమతి లభించింది. కవాతులో ఏపిఎస్‌పి సెకండ్ బెటాలియన్ 
కర్నూలు కి ప్రథమ బహుమతి  లభించింది. 2019-20కు  సంబంధించి ముఖ్యమంత్రి శౌర్య పతాకాలను 
రిజర్వ్ ఇన్స్‌పెక్టర్ సిహెచ్.ఎల్.నాయుడు, అర్జున్ రావులకు బహుకరించారు. అలాగే మరికొందరు పోలీస్ 
అధికారులకు ఉత్తమ సేవా పతకాలను ముఖ్యమంత్రి అందజేశారు.

75వ స్వాతంత్ర్య దినోత్సవం సందర్భంగా పోలీస్ కమీషనర్ వారి కార్యాలయం నందు పోలీస్ కమీషనర్ 
శ్రీ బి.శ్రీనివాసులు, ఐ.పి.ఎస్ గారు జాతీయ పతాకాన్ని ఆవిష్కరించి జాతీయ జెండాకు గౌరవ వందనం 
చేశారు. పోలీస్ అధికారులుకు మరియు సిబ్బందికి స్వాతంత్ర్య దినోత్సవ శుభాకాంక్షలు తెలియచేశారు.  
ఈ కార్యక్రమంలో అడ్మిన్ డి.సి.పి. శ్రీమతి డి.మేరీ ప్రశాంతి గారు, స్పెషల్ బ్రాంచ్ ఇంఛార్జ్ ఎ.డి.సి.పి.  
శ్రీ సి. హెచ్.లక్ష్మీపతి గారు, ఎ.సి.పి.లు శ్రీ సి.హెచ్.రవికాంత్ గారు, శ్రీ కె.వెంకటేశ్వరరావు గారు,  శ్రీ చెంచు 
రెడ్డి గారు, ఎ.ఒ. శ్రీ రంగారావు గారు, పరిపాలనా విభాగంలో విధులు నిర్వహిస్తున్న అధికారులు మరియు 
సిబ్బంది పాల్గొ న్నారు.

పోలీసు కమీషనర్ వారి కార్యాలయములో

తేదీన సాయంత్రం 07.30 గంటలకు కంపెనీ లావాదేవీల గురించి మాట్లా డదాము అని  
రాహుల్‌‌ను సీతారామపురంలో ఉన్న చిట్ ఫండ్ కంపెనీ వద్దకు పిలువగా, రాహుల్ తన 
కారులో రాగా, ముందస్తు హత్య ప్రణాళికలో భాగంగానే రాహుల్ కారును డ్రైవర్‌ కోటి 
తీసుకొని ఠాగూర్ రైస్ మిల్ వద్ద  కారును పెట్టు కుని ఉండగా,  ఆ తరువాత సీతయ్య, 
బాబురావు మరియు అనంత్‌లు రాహుల్‌ను కొట్టి, అతని ఐ ఫోన్‌ను స్విచ్ ఆఫ్ చేసి ఆఫీస్ 
బాయ్ రమేష్‌కు ఇవ్వగా అతను రైవస్ కాలవలో పడేశాడు. అనంతరం రాహుల్‌ను రిడ్జ్ 
కారు నందు బలవంతంగా ఎక్కించి  డ్రైవరు రాజాబాబు దుర్గా కళామందిర్ థియేటర్‌లో 
గల ఆఫీస్‌కు తీసుకుని వెళ్లగా, అప్పటికే అక్కడకి చేరిన కోగంటి సత్యం, పిల్లి జగదీష్‌లు  
జిక్సిన్ కంపెనీకి సంబంధించిన ఎమ్.ఒ.యు., అఫిడవిట్ మరియు ఇతర డాక్యుమెంట్స్‌పై 
రాహుల్‌ను కొట్టి, బలవంతంగా సంతకాలు చేయించుకున్నారు.  అంతట విజయకుమార్, 
బాబురావు, సీతయ్యలు రిడ్జ్  కారులో రాహుల్‌ను డ్రైవర్‌ కోటి ముందుగా పార్క్ చేసి పెట్టిన 
అతని యొక్క కారులో కూర్చోపెట్టి ఫోన్ చార్జర్‌వైర్‌ను రాహుల్ మెడకు బిగించి, ఊపిరి 
ఆడకుండా, హత్య చేసినట్లు  వెల్లడైనది.  ఇంకా కేసు  దర్యాప్తు కొనసాగుతున్నది.

నగర పోలీస్ కమిషనరేట్‌లో శాంతి భద్రతల పరిరక్షణ, నేరాల నియంత్రణ, ట్రాఫిక్ క్రమబద్దీకరణకు, అలాగే 

కరోనా వైరస్ వ్యాప్తి నియంత్రణలో మెరుగైన ప్రతిభ చూపిన 64 మంది పోలీసులకు రివార్డులను, అదే 
విధముగా కరోనా బారినపడిన పోలీసులకు ఉచిత వైద్య సహాయం అందించిన వైద్యులు డా.నరేంద్ర రెడ్డి, డా.ఆకాష్, 
డా.విజయ్ కుమార్‌ను పోలీస్ కమీషనర్ శ్రీ బి.శ్రీనివాసులు,ఐ.పి.ఎస్., గారు, శాలువాతో సన్మానించి, వారికి 
జ్ఞా పికలను అందచేశారు. 

నేరాల విశ్లేషణ
l  	 కల్పబుల్‌ హోమీసైడ్, రాత్రిపూట దొంగతనం, పగటిపూట 

దొంగతనం, టైర్ల దొంగతనం, పశువుల దొంగతనాలు, వరకట్న 
వేధింపులు మరియు ఆత్మహత్యకు ప్రేరేపించుట, వరకట్న చావులు 
304 (బి) ఐపిసి హత్యప్రయత్న నేరము మరియు  498 (ఎ) & 306 
ఐపిసి  నేరాలు 66.75% తగ్గించడం జరిగింది. 

l   	 హత్యలు, సొత్తు కోసం హత్య, సైకిల్ దొంగతనాలు, ఆటోమొబైల్ 
దొంగతనాలు ఇతర దొంగతనాలు, ఆత్మహత్యకు ప్రేరేపించుట 
మరియు 306 ఐపిసి నేరాలు, రోడ్డు ప్రమాదాలలో మరణాలు, 
తీవ్రగాయాలు, సాధారణ గాయాలు, మానభంగము, కిడ్నాపింగ్ 
మరియు నమ్మక ద్రోహం 70.65%  పెరుగుదల జరిగింది

l  	 దోపిడి, వరకట్న వేధింపులు మరియు ఆత్మహత్యకు ప్రేరేపించుట, 
కిడ్నాపింగ్, పశువుల దొంగతనాలు 100% నివారించుట జరిగింది.

l  	 రెండో వివాహం, నేరాలు నియంత్రణ లో వున్నవి.

నేరాల నివారణ, తగ్గుదలలో 
విజయవాడ సిటీ పోలీసుల చర్యలు 

l	 పగలు మరియు రాత్రి సమయాలలో పటిష్టమైన గస్తీ
l	 నేర నివారణకు ప్రత్యేకముగా క్రైమ్ బృందాలతో రాత్రి సమయాలలో గస్తీ 
l	 సమర్ధవంతంగా వాహనముల తనిఖీలు
l	 అనుమానితులు, నేర చరిత్ర కలిగిన వ్యక్తులపై పోలీసు స్టేషన్ స్థాయిలో 

నిఘా 
l	 అత్యవసర పోలీసు సేవలైన డయల్ 100, ఈ-రక్షా సేవలు ఆరు నిముషాల 

లోపు పోలీసులు అందుబాటులో వుంటారు. 
l	 సీసీటీవీల ద్వారా అన్ని ముఖ్యమైన ప్రాంతాలపై కమాండ్ కంట్రోల్ ద్వారా 

పూర్తి నిఘా
l	 “లాక్డ్ హౌస్ మానిటరింగ్ సిస్టం” (LHMS) సమర్ధవంతంగా అమలు 
l	 “చేరువ” కార్యక్రమము ద్వారా ప్రజలలో నేర నియంత్రణపై అవగాహన 
l	 పోలీసు ఇంటర్సెప్టర్ వాహనాల ద్వారా 24 గంటలు ప్రజలకు 

అందుబాటులో విజిబుల్ పోలీసింగ్

#sTe02

విజయవాడ పోలీసుల 
సమగ్ర దర్యాప్తు - వేగవంతంగా శిక్షలు

4 	 టూ టౌన్ పి‌.ఎస్ పరిధిలో 2017 సం.లో  భార్య ఆత్మహత్యకు 
పాల్పడిన కేసులో నిందితులు అయిన ఉదయశ్రీ భారతి (65)కు 
2 సం.లు జైలు శిక్ష, రూ. 500/- జరిమానా, అదే విధముగా  ఘజేంద్ర 
రఘువీర్(34)కు 1 సం. జైలు శిక్ష, రూ. 500/- జరిమానాను 
మహిళా సెషన్స్ కోర్టు వారు తీర్పు ఇచ్చారు. 

4 	 భవానీపురం పటమట పి‌.ఎస్ పరిధిలో 2019, 2020  సం.లో రాత్రి 
ఇంటి దొంగతనం కేసులో నిందితులు  అయిన ఏ.కిరణ్ కుమార్, 
ఎం.వీరయ్యకు 1 సం. జైలు శిక్ష, రూ.1000/- జరిమానా, ఆర్. 
హేమంత్ కు 1 సం. జైలు శిక్ష, కె.చంద్రహాస్‌కు 6 నెలలు జైలు 
శిక్ష, రూ. 10, 000/-జరిమానాను  విధిస్తూ ఛీఫ్ మెట్రోపాలిటన్ 
మేజిస్ట్రేట్ వారు తీర్పు ఇచ్చారు

4 	 పటమట పి‌.ఎస్ పరిధిలో 2019 సం.లో రాత్రి ఇంటి దొంగతనం 
కేసులో నిందితుడు  అయిన సంబాన రాము(25)కు 4వ అదనపు చీఫ్ 
మెట్రోపాలిటన్ మేజిస్ట్రేట్ వారు 6 నెలలు జైలు శిక్ష, రూ. 1000/- 
జరిమానా విధిస్తూ తీర్పు ఇచ్చారు. 

భూతవైద్యం ద్వారా మానసిక ఆరోగ్యం కుదుట పరుస్తానని 
నగరానికి చెందిన యువతిని(ఫాతిమ) నమ్మించి, తరువాత 

వివాహం చేసుకుంటానని వంచించి, యువతిని ఉత్తర ప్రదేశ్ రాష్ట్రానికి 
రప్పించి అక్కడ ఆమెను హత్య చేసి నగదు, నగలు దోచుకున్న సంఘటన 
చోటు చేసుకుంది. ఈ కేసులో విజయవాడ పోలీస్ కమీషనర్ శ్రీ బి. 
శ్రీనివాసులు, ఐ.పి.ఎస్., గారు ఆదేశాలతో ఒక ప్రత్యేక బృందాన్ని ఏర్పాటు 
చేశారు. ఉత్తర ప్రదేశ్ రాష్ట్రానికి చేరుకున్న దర్యాప్తు బృందం యువతిని 
హత్య చేసిన ఇద్దరు నేరస్థులను ది. 08.08.2021వ తేదీన అదుపులోకి 
తీసుకుని, అక్కడ సంబంధిత న్యాయస్థానంలో హాజరుపరచి విజయవాడ 
తీసుకురావడం జరిగింది. ముద్దాయిల వద్ద నుండి బంగారపు ఆభరణాలు, 
ద్విచక్ర వాహనాన్ని, సెల్ ఫోన్లు, కేసుకు సంబంధించిన వివిధ డాక్యుమెంట్లను 
స్వాధీనం చేసుకున్నారు. నిందితుల వివరాలు: 1) మహ్మద్ వాసీఫ్(30), 2) 
మహ్మద్ తయ్యబ్(29). మెరుగైన పనితీరు ప్రదర్శించిన అధికారులను, టూ 
టౌన్‌ పోలీసు సిబ్బందిని పోలీస్ కమీషనర్ గారు అభినందించి రివార్డులు 
ఇచ్చినారు. 

dVT&T nqT+f...

ఓ యువకుడు ప్రేమ పేరుతో మూడు సంవత్సరాల క్రితం డిగ్రీ 
చదువుతున్న యువతి వెంటపడ్డాడు, ఆ యువకుడి మాయమాటలు 

నమ్మి నమ్మకం పెంచుకుంది, ఆ క్రమంలో వారు అనేక సార్లు ఫోన్ లో 
మాట్లాడుకోవటం, కలుసుకోవటం చేస్తుండేవారు. యువకుడిని నమ్మిన 
ఆ యువతి తన నగ్న చిత్రాలు, వీడియోలు అతనికి పంపటం జరిగింది. 
కొంత కాలం తరువాత ఇద్దరు గొడవపడి విడిపోయారు. ఇది జీర్ణించుకోలేని 
ఆ యువకుడు ఆమె పరువు తీయ్యాలని ఆ యువతి పంపిన నగ్న చిత్రాలు, 
వీడియోలను తన స్నేహితుడు గణేష్ సహాయంతో నకిలీ ఇంస్ట్రాగ్రామ్ 
అకౌంట్ తెరిచి, ఆ నగ్న చిత్రాలు, వీడియోలు పెట్టడం జరిగింది.  సదరు 
విషయం తెలుసుకున్న యువతి సైబర్ క్రైమ్ పోలీసుల వారిని ఆశ్రయించగా 
కేసు నమోదు చేసి దర్యాప్తు చేయగా ఆ యువకులు బీహార్ ప్రాంతానికి 
చెందినా రోహిత్ కుమార్ గా  మరియు కృష్ణలంకకి చెందినా గణేష్‌గా 
గుర్తించి వారి నుండి  ఫోన్స్, లాప్ టాప్‌లను సీజ్ చేసి ఇరువురినీ కోర్టు నందు 
హాజరు పరచి రిమాండ్ కి పంపినారు. 

ది .22.08.221వ  తేదీన సూర్యారావు పేట పి.యస్ పరిధిలో 
నివాసం ఉండే సాఫ్ట్ వేర్ ఉద్యోగిని ఉషారాణి అనుమానస్పద స్థితిలో 

మరణించడం, అదే రోజు ఉషారాణి తన అన్నయ్యతో  రాఖీ  కట్టించుకుని 
ఇంటికి వెళ్లిన కాసేపటికే కాలు జారి క్రింద పడి మృతి చెందినట్లు అత్తింటి 
వారు ఫోన్ చేసి చెప్పగా, మృతురాలు అన్నయ్య సూర్యనారాయణ ఇచ్చిన 
ఫిర్యాదు పై సూర్యారావుపేట పోలీసులు కేసు నమోదు చేశారు.  నగర పోలీస్ 
కమీషనర్ శ్రీ బి.శ్రీనివాసులు, ఐ.పి.ఎస్, గారి ఆదేశాల మేరకు దిశ పి.ఎస్ 
ఎ.సి.పి. శ్రీ వి.వి.నాయుడు, ఇన్స్‌పెక్టర్ శ్రీ వాసవి గార్లు కేసును దర్యాప్తు 
చేశారు. 1) ఆవల సాయిఫణీంద్ర(25), 2) ఆవల త్రినాథ లక్ష్మీకుమారి 
(57), 3) ఆవల మధుబాబు(38), 4) ఆవల సాయిరాజ్యలక్ష్మి(32) లను 
అరెస్టు చేశారు.  విచారణలో... 2019 సం.లో మృతురాలు ఉషారాణి, 
ఆవల సాయిఫణీంద్రను పెద్దల ఇష్టానికి వ్యతిరేకంగా వివాహం చేసుకున్నది.  
ఉన్నత ఉద్యోగం చేస్తున్న తన కోడలు తమకొడుకును, తమను నిర్లక్ష్యం 
చేస్తుందనే భావనలో ఉన్న అత్త, ఆమెను ఏ మాత్రం స్వేచ్ఛగా ఉండనీయ 
లేదు. ఈ క్రమంలో మంచి ప్యాకేజీతో ఉషారాణికి వేరే ఉద్యోగం రాగా అసలే 
అపోహతో ఉన్న అత్తింటివారు ఆమెను ఆ ఉద్యోగానికి వెళ్ళవద్దు అని ఒత్తిడి 
చేశారు. దీంతో తాను కలలు కన్న ఉద్యోగం కోల్పోతున్నాను అనే బాధ, 
అత్తింటి వారి వేధింపులు, తనను ఒంటరిని చేశారను వేదనను తట్టుకోలేక 
బలవన్మరణానికి పాల్పడి తనువు చాలించినట్లు తేలింది.  

ది.21.08.2021వ తేదీ రాత్రి 8 గంటలకు పటమట పి.ఎస్ లోని 
రామానగర్ కు చెందిన సూర్రె‌డ్డి దివ్య(30) ఆన్‌లైన్‌లో కెమికల్‌ను కొని  
తాను మరియు తన ఇద్దరు పిల్లలకు త్రాగించి ఆత్మహత్య చేసుకుంటున్నట్లు 
తన అన్నకు ఫోన్ చేసి చెప్పగా వారు వెంటనే దివ్య ఇంటికి రాగా 
అపస్మారకస్థితిలో ఉన్న ముగ్గురిని వైద్యం నిమిత్తం ఆసుపత్రిలో జాయిన్ 
చేసి పోలీస్ వారికి సమాచారం ఇవ్వడం జరిగింది.  సదరు సంఘటనపై 
పటమట పోలీసులు సూర్రె‌డ్డి దివ్య ఇచ్చిన ఫిర్యాదు మేరకు కేసు నమోదు 
చేసి 1)సూర్రె‌డ్డి సుజాత(60), 2)సూర్రె‌డ్డి శ్రీనివాసరావు(40), 3)సూర్రె‌డ్డి 
నాగమల్లేశ్వరి(30) అను వారిని అరెస్టు చేశారు. విచారణలో....  సూర్రె‌డ్డి 
బాలకృష్ణతో, దివ్యకు  2008 సం.లో పెద్దల సమక్షంలో వివాహం కాగా 
వారికి ఇద్దరు పిల్లలు ఉన్నారు.  ది.31.05.2021వ తేదీన కోవిడ్ కారణంగా 
సూర్రె‌డ్డి  బాలకృష్ణ మృతి చెందడంతో దుఖంలో ఉన్న ఆమెను  అత్త, మరిది 
మరియు మరిది భార్య శారీరకంగా, మానసికంగా వేధిస్తూ ఉండటంతో 
ఈ నిర్ణయం తీసుకున్నట్లు తెలిపారు. పోలీసువారి పర్యవేక్షణలో మెరుగైన 
చికిత్స అందించగా ప్రాణాపాయం నుండి కోలుకుని డిశ్చార్జి అయ్యారు. 

వీడిన యువతి

విస్తృతంగా కార్డెన్ & సెర్చ్
నగర పోలీస్ కమిషనరేట్ పరిధిలో శాంతి-భద్రతల పరిరక్షణ, 

చెడునడత కలిగిన వ్యక్తులు, అసాంఘిక కార్యకలాపాలకు 
పాల్పడే వ్యక్తులు, ప్రజానీకానికి ఇబ్బందులకు గురిచేసే వారిపై 
ది.30.08.2021వ తేదీన  కార్డన్ & సెర్చ్ లను నిర్వహించడం 
జరుగుతోంది. ఈ కార్డన్ & సెర్చ్ లో 1080 ఇళ్ళను తనిఖీ చేసి, 484 
మంది అనుమానితులను అదుపులోకి తీసుకోగా వారిలో రౌడీ షీటర్లు 
-8, లా & ఆర్డర్ సస్పెక్ట్ లు-9, క్రైమ్ సస్పెక్ట్ లు-1 గుర్తించారు.   317 
మోటారు సైకిళ్ళను, 5 ఆటోలను చెక్ చేసి,  రికార్డు లేని 25 మోటారు 
సైకిళ్ళను, 2 ఆటోలను సీజ్ చేయడం జరిగింది.



ఇండియన్ పోలీస్ మెడల్

#sTe 03
	 ఉద్యోగంలో ఉత్తమ సేవలు, ప్రశంసనీయమైన పనితీరు, అత్యున్నత 
ధైర్యసాహసాలు ప్రదర్శించిన సిబ్బందికి కేంద్ర, రాష్ట్ర ప్రభుత్వాలు వివిధ 
రకాల పతకాలను సిబ్బందికి ప్రతి సంవత్సరం ప్రధానం చేస్తారు. 

కేంద్ర ప్రభుత్వ పతకాలు
	కేం ద్ర, రాష్ట్ర ప్రభుత్వ వివిధ విభాగాలలోని పోలీసు సిబ్బందికి 
“ఇండియన్ పోలీస్ మెడల్/ రాష్ట్రపతి పోలీస్ మెడల్ “పేరిట రెండు 
పురస్కారాలను కేంద్ర ప్రభుత్వం ప్రధానం చేస్తుంది. ప్రతి యేట 
గణతంత్ర దినోత్సవం (జనవరి26), స్వాతంత్ర్య దినోత్సవం (ఆగష్టు 
15) సందర్భంగా వీటిని ప్రధానం చేస్తారు. 

ఇండియన్ పోలీసు మెడల్ అర్హతలు  
1.	 15 సంవత్సరాల సర్వీసు పూర్తి చేసి ఉండాలి.
2. 	 సర్వీసులో ఎటువంటి రిమార్కులు  ఉండరాదు.
3. 	 సర్వీసులో ప్రశంసనీయమైన,  ప్రతిభావంతమైన సేవలుచేసి 

ఉండాలి.

రాష్ట్రపతి పోలీస్ మెడల్ అర్హతలు
1.	 21 సంవత్సరాల సర్వీసు పూర్తి చేసి ఉండాలి.
2. 	 పోలీసు మెడల్ పొందిన తర్వాత ఆరు సంవత్సరాల వ్యవధి 

ఉండాలి.
3. 	 సర్వీసులో అత్యున్నత సేవలు అందించాలి. 

రాష్ట్ర ప్రభుత్వ పతకాలు
	 రాష్ట్ర ప్రభుత్వం ఉద్యోగంలో ఉత్తమ సేవలు, అత్యున్నత ధైర్య 
సాహసాలు ప్రదర్శించిన పోలీసు సిబ్బందికి “సేవాపతకం”, “ఉత్తమ 
సేవా పతకం”,  “మహోన్నత సేవా పతకం”, “కఠిన సేవా పతకం” 
పేరిట నాలుగు పురస్కారాలను ప్రతి సంవత్సరం తెలుగు సంవత్సరాది 
అయిన ఉగాదినాడు,  ఆంధ్రప్రదేశ్ అవతరణ దినోత్సవమున, రెండు 
పర్యాయాలు ప్రధానం చేస్తుంటారు. 

సేవా పతకం అర్హతలు
1.	 12 సంవత్సరాల సర్వీసు పూర్తిచేసి ఉండాలి.
2. 	 ప్రశంసార్హమైన పనితీరు కనబరచి ఉండాలి. 
3. 	 సర్వీసులో ఎటువంటి రిమార్కులు ఉండరాదు.

దొంగతనం కేసులో పాత నేరస్తుడు,
సొత్తును దాచిన వ్యక్తి అరెస్ట్

నగరంలో జరుగుతున్న దొంగతనాలపై దృష్టి సారించిన నగర పోలీస్ కమీషనర్ శ్రీ బి.శ్రీనివాసులు, ఐ.పి.ఎస్., 
గారి ఆదేశాల మేరకు పోలీసుల గస్తీని ముమ్మరం చేయడంతో పాటు పాత నేరస్తులు, జైలు నుండి విడుదలైన 

నేరస్తులపై పటిష్టమైన నిఘా ఏర్పాటు చేయడం జరిగింది. ది.03.08.2021వ తేదీన సి.సి.ఎస్., పోలీసులకు 
రాబడిన సమాచారం మేరకు వన్ టౌన్ పి‌.ఎస్ పరిధిలో అనుమానంగా తిరుగుతున్న ఒక వ్యక్తిని అదుపులోకి 
తీసుకుని విచారించగా పటమట పి‌.ఎస్ పరిధిలోని రాజుల బజార్లో ఇంటిలోని విలువైన బంగారం మరియు 
వెండి వస్తువులను దొంగిలించినట్లు చెప్పడంతో, అతనితో పాటు సొత్తును దాచిన వ్యక్తిని అరెస్ట్ చేసి వారి నుండి  
రూ.5 లక్షల 10 వేలు విలువ గల బంగారం మరియు వెండి వస్తువులను స్వాధీనం చేసుకున్నారు. నిందితుల 
వివరాలు: 1) గుంజ రాజేష్(20) (క్రైమ్ సస్పెక్ట్), 2)  పోలా కృష్ణ కుమార్(34). 

రాయల్ ఎన్ఫీల్డ్‌లు 
చోరీలో నిందితులు అరెస్టు

ది.03.08.2021వ తేదీన సత్యన్నారాయణపురం పోలీస్ స్టేషన్‌లో దొంగిలించబడిన రెండు రాయల్ 
ఎన్ఫీల్డ్ కు సంబంధించి క్రైమ్ పోలీసులకు రాబడిన సమాచారం మేరకు విజయవాడ క్లబ్ డొంకరోడ్డు వద్ద 

అనుమానంగా సంచరిస్తున్న 5గురు వ్యక్తులను అదుపులోకి తీసుకుని విచారించగా, నిందితులు రాయల్ ఎన్ఫీల్డ్ 
బైక్ లను దొంగిలించినట్లు చెప్పడంతో రెండు రాయల్ ఎన్ఫీల్డ్ బైకులను మరియు కారును స్వాధీనం చేసుకున్నారు. 
నిందితులు: 1) పాలా సాయి జగదీష్ అలియాస్ సాయి(22), 2) పోలంరెడ్డి సాయి హర్షవర్ధన్ రెడ్డి @ హర్ష(21), 
3) ఆర్కట్ వెంకటేష్(@జోసఫ్@4జి(25), 4) మొయ్యి కుమార్ సూర్య(21), 5) వేలం నవీన్ (24), వీరిలో 
ఇద్దరు అంతరాష్ట్ర నేరస్తులతో కలసి కిరాయి హత్యలో పాల్గొన్నట్లు గుర్తించారు. 

s.. u<yT...
సైబర్ నేరాలపై ఫిర్యాదు చేయాలంటే...

1. నగర పోలీస్ వాట్సాప్ నెంబర్ 7328909090 లో, 2. విజయవాడ సైబర్ క్రైమ్ పి‌.ఎస్ వాట్సాప్ 
నెంబర్ 9440627057 లో  లేదా cyberpolicingcellvza@gmail.com లో, 3. ఆంధ్రప్రదేశ్ రాష్ట్ర 
ప్రభుత్వం సైబర్ మిత్రా హెల్ప్ లైన్ వాట్సాప్ నెంబర్ 9121211100 లో, 4. కేంద్ర ప్రభుత్వం సైబర్ పోర్టల్  
https://cybercrime.gov.in/లో, 5. కస్టమర్ల ఖాతాల్లో నగదు పోతే కేంద్ర హోంశాఖ హెల్ప్ లైన్ నంబర్ 
155260 లో  ఫిర్యాదు చేయవచ్చు.

	 మెడల్ పొందిన వారి పేర్లు మరియు వారి వివరములు ఆంధ్రప్రదేశ్ 
గెజిట్‌లో ప్రచురింపబడతాయి. మరియు హోమ్ డిపార్టుమెంటులో ఒక 
రికార్డు కూడా మెయిన్‌ టెయిన్ చేయబడుతుంది.  
	స్ వాతంత్ర్య దినోత్యవ సందర్భంగా కేంద్ర ప్రభుత్వం ప్రతి 
ఏటా ఇచ్చే ప్రతిష్టాత్మక   రాష్ర్టపతి గ్యాలంటరీ  మెడల్‌తో  పాటు  
రాష్ట్రపతి  పోలీస్ మెడల్ కు ఆంధ్రప్రదేశ్  రాష్ట్రం నుండి  27 మంది  
ఎంపికయ్యారు.  రాష్ట్రపతి గ్యాలంటరీ మెడల్స్ (RGM) - 11, 
రాష్ట్రపతి పోలీస్ మెడల్ (RPM)- 14, మరియు పోలీస్ మెడల్ ఫర్ 
మెరిటోరియస్ సర్వీస్ (PPM)- 2  ఎంపికయ్యారు.  ఇండియన్ 
పోలీస్ మెడల్ (IPM) కి సంబంధించి  విజయవాడ నగరంలో  
ఎస్.బి., ఎ.సి.పి. - సి.హెచ్. రవికాంత్ గారు, దిశ పి.ఎస్, 
ఎ.సి.పి. వి.వి.నాయుడు గారు మరియు ఎ.ఆర్., ఆర్.ఎస్.ఐ.-  
ఆర్.రామనాధం గారులు ఎంపికయ్యారు.  విధి నిర్వహణలో ఉత్తమ ప్రతిభ 
కనబర్చి పతకాలు అందుకున్న పోలీసు అదికారులను,  పోలీస్ కమీషనర్   
శ్రీ బి . శ్రీనివాసులు ఐ.పి.ఎస్. అభినందించారు.

ఉత్తమ సేవాపతకం అర్హతలు
1.	 20 సంవత్సరాల సర్వీసు పూర్తి చేసి ఉండాలి. 
2. 	సే వాపతకం / కఠిన సేవా పతకం పొంది ఉండాలి.
3.  	సే వా /కఠిన సేవా పతకం పొందిన తర్వాత ఐదు సంవత్సరాల 

వ్యవధి ఉండాలి. 

మహోన్నత సేవాపతకం అర్హతలు
1. 	 25 సంవత్సరాల సర్వీసు పూర్తి చేసి వుండాలి. 
2. 	 ఉత్తమ సేవా పతకం పొంది ఉండాలి.
3. 	 ఉత్తమ సేవా పతకం పొందిన తర్వాత ఆరు సంవత్సరాల వ్యవధి 

ఉండాలి. 

కఠిన సేవాపతకం అర్హతలు
1. 	 తీవ్రవాద కార్యకలాపాలను నిరోధించడంలోనూ, ప్రతికూల 

పరిస్థితుల్లో అత్యంత ధైర్యసాహసాలతో పనిచేయడం.

2. 	 ప్రొబేషన్ కాలపరిమితి పూర్తి అయిన తర్వాత మూడు సంవత్సరాల 
సర్వీసు పూర్తి చేసి ఉండాలి.

గంజాయిపై  పంజా
విజయవాడ నగర పోలీస్ కమిషనరేట్ పరిధిలో గంజాయి విక్రయించే వారిపై నగర పోలీస్ కమీషనర్ శ్రీ బి. 

శ్రీనివాసులు, ఐ.పి.ఎస్., గారి ఆదేశాల మేరకు టాస్క్‌ఫోర్స్ వారి ఆధ్వర్యంలో పటిష్టమైన నిఘా ఏర్పాటు 
చేసినారు. గత 10 రోజుల్లో వివిధ పోలీస్ స్టేషన్ల 
గంజాయి విక్రయించే మొత్తం 32 మందిని అరెస్ట్ చేసి, 
25 కేజీల గంజాయి స్వాధీనం చేసుకొని వారిపై 17 
కేసులు నమోదు చేశారు. అలాగే గంజాయి సేవించే 
77 మందిని అదుపులోకి తీసుకొని వారిపై కేసులు 
పెట్టారు. వీరిలో 25 మంది వివిధ కళాశాలకు చెందిన 
విద్యార్థులుగా ఉన్నారు.

	స్ వాతంత్ర్య దినోత్సవం సందర్బంగా ప్రత్యేక సందర్బములో 
అత్యున్నత ప్రతిభ  చూపినందుకుగాను కేంద్ర ప్రభుత్వం వారు 
ప్రతిష్టాత్మకమైన “అసాధారణ్ అసూచన కౌశలత పతకం”తో 
విజయవాడ నగర పోలీస్ కమీషనర్ శ్రీ బి.శ్రీనివాసులు ఐ.పి.ఎస్. 
గారిని గౌరవ ఆంధ్ర ప్రదేశ్ ముఖ్యమంత్రి వై.యస్.జగన్ మోహన్ 
రెడ్డి గారు సత్కరించారు. 

ఆంధ్రప్రదేశ్ పోలీస్ ఉత్తమ సేవా పతకం ఆంధ్రప్రదేశ్ పోలీస్  సేవా పతకం ఆంధ్రప్రదేశ్ పోలీస్ మహోన్నత సేవా పతకం



ప్రమాద భీమా క్రింద రూ.30 లక్షలు
పోలీస్ కమీషనర్ కార్యాలయం నందు జూనియర్ అసిస్టెంట్‌గా విధులు నిర్వహిస్తున్న జి.మహేష్ 

ది.10.10.2020వ  తేదీన నున్న పోలీస్ స్టేషన్ పరిధిలో, జరిగిన తుపాకీ కాల్పుల్లో మృతి చెందారు. ఈ 
క్రమంలో మహేష్ తల్లి గారు శ్రీమతి జి.విమల గారికి ప్రమాద భీమా క్రింద రూ.30 లక్షల నగదు చెక్ ను పోలీస్ 
కమీషనర్ శ్రీ బి.శ్రీనివాసులు, ఐ.పి.ఎస్. గారు అందచేశారు. ఈ కార్యక్రమంలో అడ్మిన్ డిసిపి శ్రీమతి డి.మేరీ ప్రశాంతి 
గారు, యాక్సిస్ బ్యాంక్ అదికారులు పాల్గొన్నారు.

విజయవాడ నగర పోలీస్ కమిషనరేట్ పరిధిలో ఉద్యోగ బాధ్యతలు నిర్వర్తించి, కర్తవ్య నిర్వహణలో పోలీస్ శాఖ ద్వారా 
ప్రజలకు విశిష్ట సేవలందించి పదవీ విరమణ చేస్తున్న పోలీసు అధికారులకు ది.31.08.2021వ తేదీన నగర పోలీస్ 

కమీషనర్ శ్రీ బి. శ్రీనివాసులు, ఐ.పి.ఎస్., గారు అభినందించడం జరిగింది.

పదవీ విరమణ పొందిన వారి వివరాలు 
క్ర.సం.	 పేరు	 హోదా 	 విధులు నిర్వహణ 
1	 శ్రీ ఎమ్.ఎస్.సి.బోస్	 ఏ.డి.సి.పి	 క్రైమ్
2	 శ్రీ బి.రాజారావు	 ఎ.సి.పి	 సైబర్ క్రైమ్ పోలీస్ స్టేషన్
3	 శ్రీ ఎన్.నాంచారయ్య	 ఎస్.ఐ. (నెం-6321)	 పోలీస్ కంట్రోల్ రూమ్
4	 శ్రీ కె.మురళి	 ఎ.ఆర్.ఎస్.ఐ. (నెం-1127)	 సి.ఏ.ఆర్
5	 శ్రీ బి.రామమోహనరావు	 ఏ.ఎస్.ఐ.(నెం-252)	 ఎస్.ఎన్.పురం పోలీస్ స్టేషన్
6	 శ్రీ ఎమ్.డి.సుజత్ అలీ	 ఎ.ఎస్.ఐ. (నెం-1406)	 2వ ట్రాఫిక్ పోలీస్ స్టేషన్
7	 శ్రీ ఎ.వెంకటేశ్వరరావు	 ఎ.ఆర్.హెచ్.సి. (నెం-612)	 సి.ఏ.ఆర్

ఆగష్టు  2021 నెలలో నిబంధనలను ఉల్లంఘన 
చేసిన వారిపై నగర పోలీసులు తీసుకున్న చర్యలు 
మోటారు వాహనాల చట్టం క్రింద నగర పోలీసులు తీసుకున్న చర్యలు

l 	 ట్రాఫిక్ ఉల్లంఘన ఈ-చలానా కేసులు : 44,378

	 విధించిన జరిమానా  : Rs.2,14,01,696/-

l 	 లా అండ్ ఆర్డర్ ఉల్లంఘన ఈ-చలానా కేసులు:26,600 

	 విధించిన జరిమానా : 51,59,685/-

బ్లాక్ ఫిలింపై ప్రత్యేక తనిఖీలు

l 	 	బ్లాక్ ఫిలిం ఉల్లంఘన కేసులు: 244

	 	విధించిన జరిమానా : Rs.2,44,000/-

ప్రమాదకరమైన డ్రైవింగ్‌పై ప్రత్యేక తనిఖీలు

l 	 ప్రమాదకరమైన  డ్రైవింగ్ కేసులు: 237

	 విధించిన జరిమానా : Rs.2,35,800/-

ట్రిపుల్ రైడింగ్‌పై ప్రత్యేక తనిఖీలు

l 	 ట్రిపుల్ రైడింగ్ కేసులు: 4,960 

	 విధించిన జరిమానా: Rs.15,18,300  /-

ఫేస్ మాస్క్ ధరించనివారిపై ప్రత్యేక తనిఖీలు

l 	 ఫేస్ మాస్క్ కేసులు: 10,147

	 విధించిన  జరిమానా: Rs.11,97,050/-

ఆంధ్రప్రదేశ్ రాష్ట్ర ప్రభుత్వం ప్రతిష్టాత్మకంగా ప్రారంభించిన ప్రజా సమస్యల సత్వర 
పరిష్కార వేదిక ‘స్పందన’ కార్యక్రమం ప్రతి సోమవారం పోలీస్ కమీషనర్ 

కార్యాలయంలో నిర్వహించడం జరుగుతుంది. ప్రజల సమస్యలను తెలుసుకుని వాటిని పరిష్కరించడం 
ద్వారా మేమున్నామని ప్రజలకు భద్రత మరియు భరోసాను కల్పించడం జరుగుతుంది. ఈ క్రమంలో 
ది.02.08.2021వ తేదీన నిర్వహించిన స్పందన కార్యక్రమంలో మొత్తం 47 ఫిర్యాదులను, 
ది.09.08.2021వ తేదీన బాధితుల నుండి 64 ఫిర్యాదులను, ది.16.08.2021వ తేదీన బాధితుల 
నుండి 49 ఫిర్యాదులను, ది.23.08.2021వ తేదీన బాధితుల నుండి 40 ఫిర్యాదులను స్వీకరించడం 
జరిగింది. అడ్మిన్ డి.సి.పి. గారు సంబంధిత పోలీస్ స్టేషన్ ఎస్.హెచ్.ఒలతో నేరుగా అప్పటికప్పుడే 
ఫిర్యాదు గురించి వివరించి సత్వరమే చర్యలు తీసుకోవాలని ఆదేశాలు జారీ చేయడం జరిగింది.

పదవీ విరమణ చేస్తున్న పోలీసు అధికారులకు ఆత్మీయ వీడ్కోలు

విజయవాడ 
పోలీస్ కమీషనరేట్ 
వాట్సప్ నెంబర్

@VjaCityPolice

నగరంలో శాంతి భద్రతలకు విఘాతం కలిగించే రౌడీషీటర్లు, సస్పెక్ట్ షీటర్లు, 
బ్లేడ్ బ్యాచ్, గంజాయి బ్యాచ్‌లుపై పోలీసువారు  చర్యలు తీసుకుంటున్నారు. 

ముఖ్యంగా నేరాల్లో పాల్గొంటున్న వ్యక్తులను గుర్తించి, వారిని నగరం నుండి 
బహిష్కరించడం జరుగుతోంది. ది.1.8.2021 నుండి 31.8.2021 వరకు 
స్పెషల్ డ్రైవ్ నిర్వహించి గంజాయి సేవించే 177మందిని అదుపులోకి తీసుకుని 
వారిపై 137 కేసులు మరియు బహిరంగ ప్రదేశాలలో మద్యం త్రాగుతూ 
పట్టుబడిన 1766 మందిని అదుపులోకి తీసుకుని వారిపై 1580  కేసులు 
నమోదు చేశారు. 


